
Abstract: One of the problems in higher education is to develop students and help them to be skillful  people. In our research we fried to prove it is possible to decide the problem by improving students independent work fulfillment.

Үндэслэл: Сургалтын кредит системд шилжээд удаагүй байгаа өнөө үед оюутны сурлагын чанарт нөлөөлөх гол хүчин зүйлсийн нэг нь оюутны бие даасан ажиллагаа билээ. Бие даалтын ажил гэдэг нь хичээлийн болон хичээлийн бус цагаар багшийн шууд бус удирдлаган дор оюутан бие даан суралцах бүтээлч үйл ажиллагаа билээ. 
МУБИС-ийн “Оюутныг үнэлэх үнэлгээний журамд” оюутны үнэлгээний 50%-60%-ийг бие даалтын ажлын үнэлгээ эзлэхээр тусгагдсан. Энэ нь

Хүн харсанаа мартдаг

Сонссоноо санадаг

Хийснээ чаддаг гэсэн сургалтын технологитой зохицож байгаа юм. Иймд  манай сургуулийн оюутнуудын хувьд бие даалтын ажилд хэрхэн хандаж, хийж байгааг судлахаар сэдэв болгон авсан юм. 

  Сэдвийн судлагдсан байдал: 

Оюутны бие даасан ажлын үндсэн зорилго нь оюутанд бие дааж хэрэгцээт мэдлэг,  чадвар эзэмшүүлэх, оюутнуудыг бие дааж хөгжүүлэх, төлөвшүүлэх , судалгааны ажлын арга барил эзэмшүүлэх явдал юм.  Оюутны бие даасан ажил нь сургалтын стандарт, хөтөлбөр, оюутны хэрэгцээ, сонирхол, чадавх, ирээдүйн мэргэжлийн шаардлага зэргийг үндэслэн хичээлийн бус цагаар багшийн шууд бус арга зүйн удирдлага туслалцаа дор явагдаж буй оюутны бие даан суралцах, судлах бүтээл гаргах үйл явц.

Оюутныг идэвхгүй чээжлэх биш харин идэвхтэй бүтээлчээр задлан  шинжилж, амьдралын жишээ баримтаар мэдлэгээ баяжуулж сургах нь чухал.

Оюутны бие даалтыг 3 түвшинд хуваан үздэг. Үүнд: 

1. Сэргээн хуулбарлах 

2. Өөрчлөн хувиргах 

3. Бүтээлч

1. Сэргээн хуулбарлах нь бие даасан ажлын мөн чанарыг таних, ухамсарлах, тогтоох үйл ажиллагаа гүйцэтгэхэд чиглэнэ. Түүнд дасгал гүйцэтгэх бодлого бодох, мэдээлэл хийх, хүснэгт бөглөх гэх мэт  ажил багтана. 

2. Өөрчлөн хувиргах: оюутан эзэмшсэн мэдлэгийг өөр шинэ нөхцөлд шилжүүлэн хэрэглэх чадвар болгох явдал юм. Жишээ нь  эссэ бичих, бодлого зохиох, реферат бичих гэх мэт.  

3. Бүтээлч түвшний: тодорхой үзэгдэл , асуудал, нөхцөл гэх зэрэгт тодорхойлолт өгөх, асуудлыг бие даан шийдвэрлэх, шинэ мэдлэг бүтээж буй болгох гэх зэрэг  арга барилыг эзэмшүүлнэ.

Монголын эрдэмтэд Б.Батхуяг, С.Энхтүвшин нар нэг бус удаа судалж “ Оюутнуудын дийлэнх олонх нь бие даан суралцах арга барилд үндсэндээ  суралцаж чадалгүй төгсдөг; бие даах ажлын гарын авлага, зөвлөмж дутагдаж байгааг, оюутны сурах үйл ажиллагаа хүнийхшиж байгааг /багшид зориулж/; өөрийнхөө төлөө бодох сэтгэхээс залхуурдаг болсоныг; оюутнууд бие даах ажлыг дүн авахын тулд хийдэг; хэлбэрдэх явдал байсаар байна; сурах үйл ажиллагаагаа төлөвлөн зохион байгуулах чадвар сул; маш бага уншиж байгааг харуулж байна хэмээн дүгнэсэн байна.
 Оюутнууд бие даасан ажлын зорилго , зорилтоо оновчтой тодорхойлдоггүй, багшийн зөвлөгөөнд хайхрамжгүй хандаж бие даалтын ажлыг гүйцэтгэхдээ өөрийн болгон судлахаас илүү мэдээллийг бусдын бүтээлээс шууд хуулдаг болох нь батлагдсан
. Рубрикийн дагуу бие даалт хийх нь суралцахуйг дэмжсэн үнэлгээ болж чадсан, чанар үр дүнд эерэгээр нөлөөлсөн

Аргазүй: 

Уг судалгааг явуулахын тулд тоон  чанарын аргыг түшиглэн дараах аргуудыг  хэрэглэлээ. Үүнд:

· Асуулгын арга

· Бодит байдалд дүн шинжилгээ хийх арга

· Тоон баримтыг задлан шинжилж нэгтгэн дүгнэх арга

· Ажиглалтын арга

Судалгааны үр дүн: 

МУБИС-ийн Архангайн Багшийн сургуулийн  80 оюутнаас  санал  асуулгыг авлаа
Асуулт1: Оюутны хөгжил гэж юу вэ? таны бодлоор гэсэн нээлттэй асуултанд 
· Оюутны хөгжил гэдэг нь өөрөө, бие дааж өөрийгөө хөгжүүлэх ямар нэгэн зүйлийг бүтээлч хийж гүйцэтгэх 

· Оюутны хөгжил нь өөрийгөө бусдад илэрхийлэх бусадтай харилцах /багаар ажиллах/, харилцаа нийгэмд өөрийг нь тодорхойлох зүйл

· Бие хүний тодорхой хэмжээнд мэдлэг ур чадвар гэх мэт зүйлс өөрчлөгдөхыг хөгжил ойлгож байна. 

· Тухайн хүний сурлаганд нь ахиц дэвшил гарч байвал тэр хөгжил мөн.

· Бүх талаараа өөрийгөө зөв хөгжүүлж, зөв дадал эзэмшиж байвал хөгжил гэж болно. Жишээ нь сурлага, урлаг, спорт

· Оюутны хөгжил гэдэг нь уншиж, судалж, бодож, байнгын хөдөлмөрлөж байж хөгжинө. Мөн оюутан хөгжихөд бусдын дэмжлэг туслалцаа гол үүрэг гүйцэтгэнэ гэж бодож байна.

· Оюутан өөрт хэрэгтэй мэдлэгээ багш болон өөрөө хайж, ирж түүнийгээ бүтээлчээр хийж чадвал бид хөгжиж чадна  гэх мэт хариултуудыг өгсөн байна.
Дээрх хариултаас харахад оюутны хөгжил гэдгийг бие дааж өөрийгөө хөгжүүлэх, бүтээлчээр гүйцэтгэх, багаар ажиллах, ахиц дэвшил гарах, уншиж, судалж, бодож, байнга хөдөлмөрлөх, өөрт хэрэгтэй мэдлэг чадварыг олж эзэмших гэх мэтээр хариулсан нь багш биднийг энэ чиглэлд бие даалтыг чиглүүлэх хэрэгтэй болохыг харуулж байна. 

Асуулт2: Бие даалтыг удирдамжийн дагуу хийж гүйцэтгэхэд ямар нэгэн бэрхшээл тулгардаг уу? Ямар бэрхшээл тулгардаг вэ? |Та бүхэн аль болох тодорхой бичнэ үү?|
· Ном сурах бичиг дутмаг.(39) 

· Цаг хугацаа давчуу.(10)

· Ямар нэгэн бэрхшээл тулгардаггүй. (10)

· Санхүүгийн асуудал зарим үед тулгардаг.(16)

· Олон бие даалт зэрэг өгдөг (5) гэх мэтээр хариулсан байлаа. 

Ном сурах бичиг, ашиглах материал, эх сурвалж дутмаг гэж 49% нь хариулсан байгаа нь бие даалтын ажлын удирдамж, зөвлөмжийг боловсруулахдаа багш бидний орхигдуулдаг зүйл болох, мөн 20% нь бие даалт хийхэд санхүүгийн асуудал тулгардаг гэж хариулсан нь багш бидний анхаарах зүйлийн нэг болохыг сануулж байна.  
Асуулт 3: Оюутнууд бие даалтыг одоо яаж хийж гүйцэтгэж байна вэ? 

a) Бусдаар хийлгэдэг.

b) Багаар хийдэг болохоор бусад нь хийчихдэг.

c) Миний хөгжих зүйл учраас өөрөө хийдэг. 

d) Зайлшгүй хийх /дүн авах/ шаардлагатай учраас хийдэг. 

Нийт оюутны  65%  “бусдаар хийлгэдэг, багаар хийдэг болохоор бусад нь хийчихдэг дүн авах шаардлагатай учраас хийдэг” гэсэн хариулт өгсөн байгаа нь бие даалтыг хийснээр тодорхой хэмжээгээр  хөгжинө, өөрийн биш багшид хийж өгч байгаа юм шиг хандлагаар хийдэг болох нь харагдаж байна.

 Асуулт4 : Багш нар бие даалтын ажлыг шалгуурын дагуу хэр бодитой үнэлдэг вэ? 

a) Бодитой \сайн\ үнэлдэг

b) Дунд зэрэг \яаж үнэлж байгаа нь тодорхойгүй байдаг \

c) Үзэмжээр үнэлдэг.

Асуулганд оролцсон нийт оюутнуудын 60% нь багш бидний бие даалтын ажлын үнэлгээнд сэтгэл дундуур байдаг нь хариултаас харагдаж байна.Мөн энэ асуулганд 10 оюутан буюу 12.5% нь хариулаагүй байгааг нэмбэл дээрх тоо 72.5% болж нэмэгдэхээр байна.Энэ нь  багш бид үнэлгээндээ шинэчлэлт өөрчлөлт хийх цаг нь болсоныг илэрхийлж байна.
Асуулт 5: Бие даалтын ажлыг яаж хийвэл оюутнууд хөгжих вэ? 

\та бүхэн аль болох тодорхой  бичнэ үү? \ гэсэн нээлттэй асуултанд оюутнууд дараах байдлаар хариулсан байна.
· Бие даан хийвэл илүү үр дүнтэй(20) 

· Багаар хийвэл гишүүн бүрийг хамруулах, гишүүн бүрт үнэлгээ өгөх(30) 

· Удирдамж ойлгомжтой, хүртээмжтэй, тодорхой байх(15)

· Ашиглах ном зохиол элбэг байвал хөгжих нэг шалгуур болно(18)

· Бодитой үнэлэх, цаг хугацаанд нь хурааж авах (8)

· Бүтээлч хэрэг болохуйц бие даалт өгөх (10)

· Бөөн биш бие даалт өгөх гэх мэт хариулт өгсөн  байсан.(5)
Асуулт 6: Оюутан танд багш нар бие даалтын  ажлын удирдамжийг  тодорхой боловсруулж өгдөг үү? 

Асуулт 7:  Багшийн өгсөн бие даалтын удирдамжид 
a) Хийх ажил нь тодорхой 

b) Бие даалтыг хийх цаг хугацаа нь тодорхой 

c) Оновчтой заавартай

d) Үнэлэх шалгуурууд нь тодорхой 

e) Ашиглах эх сурвалжууд тусгагдсан байдаг уу? гэсэн асуултанд дараах байдлаар хариулжээ. 

Асуулт 8: Таны хийж байгаа бие даалтын ажлууд нь 

a) сэргээн хуулбарлах

b) өөрчлөн хувиргах

c) бүтээлч гэсэн чиглэлүүдийн алинд нь илүү хамаарагдах вэ?

Дээрх хариултуудаас харахад бүх багш нар бие даалтын удирдамж боловсруулдаггүй, боловсруулсан хэсэг нь хагас дутуу / оновчтой зааваргүй, үнэлэх шалгуурууд нь тодорхой биш, ашиглах эх сурвалжуудыг огт тусгадаггүй гэх мэт/ боловсруулдаг нь оюутнуудын бие даалтын ажлыг гүйцэтгэхэд сөргөөр нөлөөлдөг байна.
Бие даалтыг бүтээлч ажил гүйцэтгэх байдлаар хийлгэдэг гэж дөнгөж 14% нь хариулсан байгаа нь энэ чиглэлд бие даалтыг өөрчлөх хэрэгтэй гэдгийг илэрхийлж байна.
Асуулт 8: Бие даалтын ажлыг хийснээр та тодорхой хэмжээнд хөгждөг үү? 

Энэ асуултанд оюутнууд 100% тийм гэж хариулсан нь бие даалтын ажлаар оюутнуудыг бүхий л талаар хөгжүүлж болно гэдгийг баталж байна.
Дүгнэлт: Боловсролын шинэчлэл мэдлэг эзэмшүүлэхээс мэдлэгийг чадвар болгоход чиглэгдэж байна.ЕБС-ийн багш нарын өмнө “ ...хүүхэд нэг бүрийг хөгжүүлэх...”, “..эх оронч, бүтээлч, өрсөлдөх өндөр чадвартай... зөв монгол хүнийг төлөвшүүлэх..” гэсэн зорилгууд тавигдаж байгаа нь багш нар хүүхэд нэг бүрийг хөгжүүлэхийн тулд өөрөө хөгжсөн,чадвартай иргэн төлөвшүүлэхийн тулд өөрөө чадвартай багш байх ёстой. Ийм багшийг бэлтгэх нь багш бэлтгэдэг сургуулиудын зорилго болж байна.Энэ зорилгыг хэрэгжүүлэх нэг арга зам нь оюутныг бие даасан ажлаар хөгжүүлэх, чадваржуулах  юм. Бие даасан ажлыг
· Тодорхой зорилготой / курс курсээр нь тодорхой чадвар эзэмшүүлэхэд чиглэгдсэн/
· Иж бүрэн цогц удирдамжтай 
· Оюутан нэг бүрийг хөгжүүлэхэд чиглэгдсэн бүтээлч
· Гүйцэтгэлийн хяналтыг сайжруулсан байдлаар хэрэгжүүлбэл эерэг үр дүнд хүрэх боломжтой юм.

